EUSKAL HERRIKO AGINTARITZAREN ALDIZKARIA 185. zk.

2026ko irailaren 28a, astelehena

BESTELAKO XEDAPENAK

INDUSTRIA, TRANTSIZIO ENERGETIKO ETA JASANGARRITASUNAREN SAILA

EBAZPENA, 2026ko irailaren 4koa, Industria, Trantsizio Energetiko eta Jasangarritasuneko
Gipuzkoako lurralde-ordezkariarena, zeinaren bitartez aurretiazko administrazio-baimena eta
eraikitzeko baimena ematen baitira i-DE, Redes Eléctricas Inteligentes S.A.U. enpresak sus-
tatzen duen proiektu honetarako: zirkuitu bikoitzeko eta 30 kV-eko Elgoibar-Lasao 1 eta 2 goi
tentsioko linea elektrikoak 9003 eta 9010 euskarrien artean berritzea, Elgoibarko (Gipuzkoa)
udalerrian.

Espedientea: 20-AT-Y-2026-6.

AURREKARIAK

1.— 2026ko urtarrilaren 19an, i-DE Redes Eléctricas Inteligentes S.A.U. enpresak jarraian
zehazten den proiektua aurkeztu zuen, Pedro Cotero Alonsok izenpetua, aurretiazko adminis-
trazio-baimena eta eraikitzeko administrazio-baimena eskatuz berarentzat: zirkuitu bikoitzeko eta
30 kV-eko Elgoibar-Lasao 1 eta 2 goi tentsioko linea elektrikoak 9003 eta 9010 euskarrien artean
berritzea, Elgoibarko (Gipuzkoa) udalerrian.

2.—Proiektua Euskadiko Ingurumen Administrazioari buruzko abenduaren 9ko 10/2021 Legearen
II.E eranskinean jasota dago, eta, hortaz, ingurumen-inpaktuaren ebaluazio sinplifikatuaren proze-
dura dagokio. Horiek horrela, 2026ko otsailaren 6an lurralde-ordezkaritza honek eskatu zion i-DE,
Redes Eléctrica Inteligentes S.A.U. enpresari aurkez zezala Ingurumen Ebaluazioari buruzko
abenduaren 9ko 21/2013 Legearen 45. artikuluan zehazten duen ingurumen-dokumentazioa.

3.— 2026ko martxoaren 11n lurralde-ordezkaritza honek helarazi zion Eusko Jaurlaritzako
Ingurumen Administrazioaren Zuzendaritzari proiekturako ingurumen-inpaktuaren ebaluazio
sinplifikatua, eta harekin batera, proiektu teknikoa eta kasuko ingurumen-dokumentazioa. Espe-
dienteari EIAS-392 erreferentzia esleitu zitzaion.

4 — Jasotako dokumentazioa eta txostenak azterturik, 2026ko maiatzaren 29an Eusko Jaurla-
ritzako Ingurumen Administrazioaren Zuzendaritzak eskatu zion lurralde-ordezkaritza honi osatu
zezala aurkeztutako eskaera, eta aurkez zitzala, horretarako, nekazaritza- zein basogintza-jardue-
ran gaineko eraginaren analisia, NSEEParen araberako neurri zuzentzaileak eta, kontuan izanik
proiektuak eraginpean hartzen dituen lursailetako zenbaitzuk balio estrategiko handikotzat sailka-
tuak daudela EAEko Nekazaritza eta Basozaintzako LPSean, foru-organo eskudunaren txostena
ere, hala xedatzen baitu 16. artikuluan abenduaren 23ko 17/2008 Legeak, Nekazaritza eta Elika-
gaigintza Politikakoak. Eskaerari erantzuna eman zitzaion 2026-06-18an.

5.— 2026ko ekainaren 30eko ebazpenez, Ingurumen Administrazioaren zuzendariarena berau,
ingurumen-inpaktuaren txostena eman zitzaion iragarki honek hizpide duen proiektuari (zirkuitu
bikoitzeko eta 30 kV-eko Elgoibar-Lasao 1 eta 2 goi tentsioko linea elektrikoak 9003 eta 9010
euskarrien artean berritzea, Elgoibarko udalerrian). Ebazpena 2026ko uztailaren 31ko EHAAnN
argitaratu zen.

Ingurumen-inpaktuaren txosten horren arabera, txostenean bertan adierazten diren neurri
babesle eta zuzentzaileak eta kontrolak hartzen badira, eta gehitzen bazaizkie, bestalde, susta-

tzaileak berak proposatzen dituen eta beraien aurkakoak ez diren neurriak ere, proiektuak ez du
ingurumen-inpaktuaren ebaluazio arruntaren prozedura pasatu beharrik.

6.— 2026ko uztailaren 3an, Gipuzkoako Foru Aldundiko Kultura Ondarearen Zuzendaritza Nagu-
siak Ondare Historiko-Artistikoaren, Bildumen eta Museoen Zerbitzuak proiektuari buruz egindako
txostena aurkeztu zuen lurralde-ordezkaritza honetan. 2026ko uztailaren 6an, txosten hori Eusko
Jaurlaritzako Ingurumen Administrazioaren Zuzendaritzari helarazi zitzaion.

7.— Ingurumen-inpaktuaren txostena i-DE, Redes Eléctricas Inteligentes S.A.U. enpresari bida-
lita, 2026ko irailaren 3an hark adierazi du erantsiko dizkiola proiektuari ingurumen-organoak
ezarritako neurri babesle eta zuzentzaileak eta ingurumen-jarraipenerako kontrolak, bat etorriz,
era horretan, Ingurumen Administrazioaren zuzendariaren 2026ko ekainaren 30eko Ebazpenare-
kin (2026ko uztailaren 31ko EHAA).

8.— Behin espedientea azterturik, Industria, Gipuzkoako Trantsizio Energetiko eta Jasangarri-
tasuneko Lurralde Ordezkaritzako Energia Arloko zerbitzu teknikoek eskaeraren aldeko txostena
egin dute. Ebazpen honetarako, hauexek izan dira:

OINARRI JURIDIKOAK

1.— Gipuzkoako Industria, Trantsizio Energetiko eta Jasangarritasuneko Lurralde Ordezka-
ritzari dagokio espediente hau izapidetzea eta ebaztea, hala xedatzen baitu abenduaren 3ko
410/2024 Dekretuak, Industria, Trantsizio Energetiko eta Jasangarritasun Sailaren egitura organi-
koa eta funtzionala ezartzen duena.

2.— Espedientean bete dira dagozkion arauzko izapideak, aurreikusiak daudenak Sektore Elektri-
koari buruzko abenduaren 26ko 24/2013 Legean, abenduaren 1eko 1955/2000 Errege Dekretuan,
Energia elektrikoa garraiatzeko, banatzeko, merkaturatzeko eta hornitzeko jarduerak zein haren
instalazioak baimentzeko prozedurak arautzen dituenak, Eusko Jaurlaritzaren martxoaren 31ko
48/2020 Dekretuan eta haiekin bat datozen gainerako legeetan.

3.— Aplikatzekoak dira, ingurumen-inpaktuaren ebaluazio sinplifikatuaren prozedurari dagokio-
nez, aplikatzekoak dira abenduaren 9ko 10/2021 Legea, Euskadiko Ingurumen Administrazioari
buruzkoa, eta abenduaren 9ko 21/2013 Legea, ingurumen-ebaluazioari buruzkoa, eta aplika-
tzekoak dira bi lege horiek, halaber, ebaluazioaren emaitzak baimen honetan jasotzerakoan.
10/2021 Legeak 79.1 artikuluan hala xedaturik, ingurumen-inpaktuaren txostena loteslea da, eta,
beraz, txostenean ezarritako guztia derrigor bete beharrekoa proiektua gauzatzean.

4. — Ingurumen Ebaluazioari buruzko 21/2013 Legeak 46. artikuluan xedatutakoaren arabera,
ingurumen-organoak kontsulta egin behar die eragindako administrazio publikoei eta interesdunei,
eta horiek erregelamenduz ezarritako epean eman beharko dute iritzia. Epea amaiturik horren
adierazpenik jaso ez bada eta ingurumen-organoak, ordea, ingurumen-inpaktuaren txostena
egiteko nahikoa irizpen-elementu baldin badu, prozedurak aurrera egingo du, gerora litezkeen
irizpenak kontuan hartu beharrik gabe.

Alde horretatik, Gipuzkoako Foru Aldundiko Kultura Ondarearen Zuzendaritza Nagusiak egin-
dako txostena epez kanpo jaso da, ingurumen-organoak ere bere 2026ko ekainaren 30eko
Ebazpena (2026-07-31ko EHAA) aldatu gabe. Ondorioztatu behar da, hortaz, ingurumen-organoak
bazituela ingurumen-inpaktuaren txostena egiteko nahikoa elementu, eta, txostenak, horrenbes-
tez, lehengo baliozkotasun eta eraginkortasun berak badituela oraindik. Baimen honi dagokionez,
bada, soilik jotzen dira aplikatu beharrekotzat aipatutako ebazpeneko neurri babesle eta zuzen-
tzaileak eta ingurumen-jarraipenerako kontrolak, bete beharrekotzat jo gabe, ordea, Gipuzkoako

Foru Aldundiko Kultura Ondarearen Zuzendaritza Nagusiaren epez kanpoko txostenean egindako
proposamenak.

Aipatutako lege-manuak eta oro har aplikatzekoak diren gainerakoak ikusita, eta Ordezkaritza
honetako Energia Arloak egindako proposamenarekin bat etorriz, Industria, Trantsizio Energetiko
eta Jasangarritasuneko lurralde-ordezkariak honako hau:

EBAZTEN DU:

1.— Aldez aurreko administrazio- eta eraikuntza-baimena ematea i-DE Redes Eléctricas Inteli-
gentes S.A.U. enpresari bere proiekturako: zirkuitu bikoitzeko eta 30 kV-eko Elgoibar-Lasao 1 eta
2 goi tentsioko linea elektrikoak 9003 eta 9010 euskarrien artean berritzea, Elgoibarko (Gipuzkoa)
udalerrian.

Ebazpen hau martxoaren 31ko 48/2020 Dekretuan xedatutakoa eta baldintza orokor hauek
kontuan izanik ematen da:

1.— Obrak onartutako proiektuaren arabera egin beharko dira, eta, halakorik izanez gero, onar-
tuak diren aldaketak soilik eginez.

2.— Proiektuak ingurumenean ondorio kaltegarri nabarmenik izan ez dezan, 2026ko ekainaren
30eko Ingurumen Inpaktuaren Txostenean (2026ko uztailaren 31ko EHAA) ezarritako baldintzak
bete beharko dira, baldintza horiek ebazpen honen parte bilakatu baitira. Zehazki, eta laburbilduta,
txosteneko neurri hauek beteko dira:

— Natura-ondarea babesteko neurriak.

— Fauna babesteko neurriak.

— Jabari publiko hidraulikoa babesteko neurriak.

— Urak eta lurzoruak babesteko neurriak.

— Paisaia babesteko eta eragindako azalerak lehengoratzeko neurriak.
— Zaraten eta bibrazioen ondorioak minimizatzeko neurriak.
— Hondakinak kudeatzeko neurriak.

— Kutsatuak gerta litezkeen lurzoruak kudeatzeko neurriak.
— Airearen kutsadura minimizatzeko neurriak.

— Kultura-ondarea babesteko neurriak.

— Jardunbide egokien sistema bat ezartzea.

— Garbiketa eta obra-akabera.

— Ingurumen-aholkularitza.

Bete beharko dira, halaber, kontsulta-fasean administrazioek, organismoek eta enpresek ezarri-
tako eta sustatzaileak baietsitako baldintza teknikoak.

3.— Martxan jartzeko epea Bl urtekoa izango da, ebazpen honen datatik aurrera. Epe hori amai-
turik instalazioa ustiatzeko baimenik eskatu ez bada, ebazpen hau iraungitzat jo ahal izango da.

4 — Instalazioen titularrak lanen amaieraren berri emango dio Gipuzkoako Lurralde Ordezkari-
tzari, behin betiko onarpena eman eta martxan jartzeko akta egin dezan.

5.— Ebazpen honek ez du obretarako behar diren gainerako baimen edo lizentzietatik salbues-
ten, udal- nahiz probintzia-agintaritzetakoak zein beste era batekoak izan, eta, beraz, eskatzaileak
eskuratu beharko ditu horiek ere. Aintzat hartu beharko dira, orobat, litezkeen hirugarrenen esku-
bideak, jabetza-eskubidea ere salbu utzita.

Ebazpen honek ez dio amaiera ematen administrazio-bideari. Haren aurka, gora jotzeko
errekurtsoa aurkez dakioke Deskarbonizazioko zuzendariari hilabeteko epean, epea ebazpena
jakinarazi eta hurrengo egunetik aurrera, hala aurreikusten baitu 121. artikuluan eta ondorengoe-
tan 39/2015 Legeak, Administrazio Publikoen Administrazio Prozedura Erkidearenak.

Errekurtsoaren ebazpena hiru hilabeteko epean eman eta jakinarazik beharko da. Epe hori
igaro eta ebazpenik eman ez bada, gora jotzeko errekurtsoa ezetsia izan dela joko da.

Donostia, 2026ko irailaren 4a.

Industria, Trantsizio Energetiko eta Jasangarritasuneko Gipuzkoako lurralde-ordezkaria,
ANTTON ARRIETA INSAUSTI.

